5-6 კლასები,  ონლაინ ტური

1. კომპიუტერის ეკრანზე ყველა გამოსახულება პიქსელებით გამოისახება, რომლებიც პატარა კვადრატებს წარმოადგენენ. შავ-თეთრ გამოსახულებაზე ყველა პიქსელი ან თეთრი, ან შავი კვადრატია. გამოსახულება იქმნება კვადრატულუჯროვან მართკუთხა არეში, რომლის შემადგენელი სტრიქონები შეიცავენ თეთრ და შავ კვადრატებს (პიქსელებს). თითოეული სტრიქონის აღწერა იწყება თეთრი პიქსელებით, შემდეგ გრძელდება შავით, შემდეგ ისევ თეთრით და ა.შ.

ქვემოთ მოცემულ ნახატზე ნაჩვენებია გადიდებული პატარა ლათინური ასო „a“-ს გამოსახულება თითოეულ სტრიქონში იმ თეთრი და შავი პიქსელების რაოდენობათა აღწერით, რომლებიც მას ქმნიან:  1,3,1 – 4,1 – 1,4 – 0,1,3,1 – 0,1,3,1 – 1,4

ქვემოთ ნაჩვენები ოთხი გამოსახულებიდან რომელი აღიწერება მის სტრიქონებში თეთრი და შავი პიქსელების შემდეგი რაოდენობებით: 2,1,2 – 0,1,3,1 – 1,1,1,1,1 – 2,1,2 - 1,1,1,1,1 - 0,1,3,1?

2. ცოტნემ გადაწყვიტა, რომ ციფრები სპეციალური სიმბოლოებით აღენიშნა და რიცხვების ჩაწერისას ციფრების ნაცვლად ეს სიმბოლოები გამოეყენებინა. მან ციფრებს სიმბოლოები ისე შეუსაბამა, როგორც ეს ქვემოთ, ნახაზზეა ნაჩვენები (ზოგიერთი ციფრი შეიძლება სხვადასხვა სიმბოლოებითაც იყოს აღნიშნული).

მაგალითად,                                -ით რიცხვი 56432-ია ჩაწერილი. 

მოცემულია სიმბოლოებით ჩაწერილი შემდეგი რიცხვი:

ქვემოთ მოცემული სიმბოლოებით ჩაწერილი რიცხვებიდან რომელი მათგანი გამოსახავს იგივე რიცხვს?

3. ოთხი კატა დგას ერთ ხაზზე ისე, როგორც ეს ქვემოთ, ნახაზზეა ნაჩვენები:

ხანდახან ზოგიერთი ორი კატა ერთმანეთს უცვლის ადგილებს. 

თუ ზუსტად ორჯერ მოხდა ადგილების გაცვლა ერთმანეთის მიყოლებით, მაშინ ქვემოთ ნაჩვენები ოთხი მდგომარეობიდან რომლის მიღებაა შეუძლებელი?

4. ელენეს ძალიან უყვარს კომპიუტერის გამოყენებით ხატვა. დღეს მან რობოტის დახატვა გადაწყვიტა. თავდაპირველად მან დახატა რობოტის შემდეგი ნაწილები:

შემდეგ მან ამოჭრა ეს ნაწილები და ერთ ნახატად შეაერთა (ააწყო) ისე, როგორც ეს ქვემოთაა ნაჩვენები:

თუ რობოტის აწყობისას ორი ნაწილი ერთმანეთთან იკვეთება, მაშინ დაიფარება იმ ნაწილის ფრაგმენტი, რომელიც უფრო ადრე დაიდო.

გამოიცანით, რა მიმდევრობით ააწყო ელენემ რობოტი:

ა) თავი, ბორბალი, ტანი, მკლავი
ბ) ბორბალი, ტანი, თავი, მკლავი
გ) ტანი, ბორბალი, მკლავი, თავი
დ) ბორბალი, თავი, მკლავი, ტანი

5. სოფომ კრივის წრეზე დაიწყო სიარული. სულ 7 გოგო ვარჯიშობს ერთად. ყველა ბავშვი სხვადასხვა სიმაღლისაა და მასწავლებელს მათი სიმაღლის კლებადობის მიხედვით დამწკრივება უყვარს. თუმცა, ბავშვებმა გადაწყვიტეს მასწავლებელს ეხუმრონ და ყველა ვარჯიშის დაწყების წინ ერთ ხაზზე დგებიან, მაგრამ არეულად. ამის შემდეგ მასწავლებელი მათთან მიდის და იქამდე უცვლის გვერდიგვერდ მდგარ ბავშვებს ადგილებს, სანამ ბავშვები სიმაღლის მიხედვით კლებადობით არ დადგებიან. მოცემულია ბავშვების სიმაღლეები მარცხნიდან მარჯვნივ: 120 სმ, 130 სმ, 125 სმ, 124 სმ, 131 სმ, 123 სმ, 126 სმ. რა მინიმალური რაოდენობის გაცვლით შეძლებს მასწავლებელი მარცხნიდან მარჯვნივ სიმაღლის კლებადობის მიხედვით ბავშვების დაწყობას?
ა) 10


ბ) 11


გ) 12


დ) 13
6. გაგას კომპიუტერი ნორმალურად კითხულობს და ასრულებს კომპიუტერულ პროგრამებს სტრიქონ-სტრიქონ, ზემოდან ქვემოთ. მაგალითად, დღეს მან წაიკითხა ასეთი პროგრამა:

A=2;

დაბეჭდე A;

A=A*2;

დაბეჭდე A;

A=A*2;

დაბეჭდე A;

A=100;

და ეკრანზე დაბეჭდა: 2  4  8 (პროგრამაში სიმბოლო „*“ გამრავლებას აღნიშნავს).

დღეს კომპიუტერმა რაღაც აურია და პროგრამების კითხვა ქვემოდან ზემოთ დაიწყო. რას დაბეჭდავს ასეთ შემთხვევაში ის იგივე პროგრამის მიხედვით?

ა) 8  4  2

ბ) 100  50  25

გ) 100  8  4

დ) 100  200  400

7. თბილისის მახლობლად ერთ-ერთ აგარაკზე ახალი მობინადრე გამოჩნდა, რომელმაც თეთრი ფერის სტანდარტული სახლი აიშენა. ამ აგარაკზე ასეთი წესია: თავიდან შენდება თეთრი სახლი, ხოლო შემდეგ იგი უნდა შეიღებოს. ახალი სახლი უნდა იყოს იგივე ფერის, რა ფერისაც არის უმრავლესობა მისი უახლოესი k რაოდენობის სახლიდან. თუ ამ რაოდენობაში სხვადასხვა ფერის სახლები თანაბრად აღმოჩნდა, მაშინ უკვე განიხილება k+1 რაოდენობის უახლოესი სახლი. k რიცხვის მნიშვნელობა უცნობია. 

ქვემოთ ნახატზე ნაჩვენებია აგარაკის სქემა.

ცნობილია, რომ აღწერილი წესის თანახმად ახალი სახლი ფორთოხლისფერი უნდა იყოს. რისი ტოლია k-ს მინიმალური შესაძლო მნიშვნელობა?

ა) 4


ბ) 3


გ) 1


დ) 2

8. იტალიის ქალაქ ოსტიაში მდებარე აკვარიუმის კიბორჩხალებისთვის პატრონს საჭმლის მიცემა დაავიწყდა. კიბორჩხალების ნაწილი გაბრაზდა და ზოგიერთმა მათგანმა ერთი ან ორივე მარწუხი სხვა კიბორჩხალას კუდში ჩაავლო და პატრონის მოსვლამდე არ აპირებს გახსნას. ყველა კიბორჩხალას ორი მარწუხი და ერთი კუდი აქვს. ერთ კუდს ერთზე მეტი მარწუხი ვერ ჩაევლება. აკვარიუმში სულ 10 კიბორჩხალაა. რამდენ კიბორჩხალას აქვს მხოლოდ ერთი მარწუხი ჩავლებული სხვა კიბორჩხალებისთვის, თუ ვიცით, რომ ზუსტად 4 კიბორჩხალას აქვს ორივე მარწუხი დაკავებული და ყველა კიბორჩხალას ჩაავლეს კუდში?
ა) 2


ბ) 4


გ) 6


დ) 10
9. მოცემულია 3x3 ზომის კვადრატის ფორმის მინდორი, რომელიც დაყოფილია 9 ერთნაირ უფრო პატარა კვადრატად. ამ პატარა კვადრატებში დარგულია სამი განსხვავებული სიმაღლის 9 ხე, თითო პატარა კვადრატში თითო ხე. ყოველი ხის სიმაღლე ან 1 მეტრია, ან 2 მეტრი, ან 3 მეტრი.  ხეები დარგულია შემდეგი წესების დაცვით:

· ყოველ ხაზში (ჰორიზონტალურში ან ვერტიკალურში) თითოეული სიმაღლის ზუსტად ერთი ხეა;

· ზოგიერთი ჰორიზონტალური და ვერტიკალური ხაზის დასაწყისში დაწერილია რიცხვები, რომლებიც გვიჩვენებენ, თუ რამდენი ხის დანახვა შეიძლება ამ პოზიციიდან შესაბამისი ხაზის გასწვრივ.

როცა ვიყურებით რაიმე პოზიციიდან შესაბამისი ხაზის გასწვრივ, შეუძლებელია იმ ხის დანახვა, რომელიც მასზე უფრო მაღალი ხის შემდეგ არის ამ ხაზში დარგული. 

ქვემოთ მოცემულ ნახაზებზე პატარა კვადრატებში ჩაწერილი რიცხვები გამოსახავენ მათთში დარგული ხეების სიმაღლეებს. ამ ნახაზებიდან რომელ მათგანზე შეესაბამება დარგული ხეების სიმაღლეები ზოგიერთი ჰორიზონტალური და ვერტიკალური ხაზის დასაწყიში დაწერილ  რიცხვებს? 

10. ქვემოთ, ნახაზზე გამოსახულია 6 ქალაქი: A, B, C, D, E და F, რომლებიც ერთმანეთთან დაკავშირებულია გზებით ისე, როგორც ეს ნახაზზეა ნაჩვენები.

საჭიროა A ქალაქიდან D ქალაქში გარკვეული ტვირთის გადატანა. ისრები გვიჩვენებენ, თუ რომელი ქალაქიდან რომელ ქალაქშია (ან ქალაქებშია) ტვირთის გაგზავნა შესაძლებელი, ხოლო მათზე დაწერილი რიცხვები კი გვიჩვენებენ, თუ რამდენი ტონა ტვირთის გაგზავნაა შესაძლებელი შესაბამისი გზის გავლით ერთი დღის განმავლობაში. თითოეული გზა ერთ დღეს მხოლოდ ერთხელ შეიძლება იქნას გამოყენებული ტვირთის გადასაზიდად. ამასთან, გზები ნებისმიერი მიმდევრობით შეიძლება გამოვიყენოთ. მაგალითად, F ქალაქიდან შეიძლება 2 ტონა ტვირთი გაგზავნილი იქნას B ქალაქში, 3 ტონა  - C ქალაქში, ხოლო 5 ტონა კი E ქალაქში.
მაქსიმუმ რამდენი ტონა  ტვირთის გადატანაა შესაძლებელი A ქალაქიდან D ქალაქში ერთი დღის განმავლობაში? 

ა) 20 ტონა


ბ) 18 ტონა

გ) 15 ტონა

დ) 12 ტონა

